
ABSTRAK 

Tujuan utama kajian adalah untuk mengenalpasti hubungan antara profesionalisme 

Guru pemulihan khas dengan pelaksanaan Program Pemulihan Khas dan dalam 

masa yang sarna pemboleh ubah peramal elemen profesionalisme guru juga 

digunakan bagi mengenal pasti pengaruh elemen sikap, kemahiran dan 

pengetahuan, efikasi dan beban tugas terhadap keberkesanan pelaksanaan 

program pemulihan khas di daerah Tuaran. Kajian tinjauan ini melibatkan sampel 

guru pemulihan khas di 73 buah sekolah. Sampel dipilih menerusi persampelan 

bertujuan dan kutipan data melalui Soal selidik. Data dianalisis dengan 

menggunakan SPSS vesi 16.0. Penganalisisan data secara statistik diskriptif yang 

menggunakan kekerapan, peratus, min dan sisihan piawai, manakala data inferensi 

menggunakan pengujian Korelasi Pearson dan Regresi Pelbagai Stepwise untuk 

menguji hipotesis kajian. Dapatan kajian menunjukkan terdapat hubungan yang 

signifikan antara elemen profesionalisme guru pemulihan khas dengan pelaksanaan 

Program Pemulihan khas, elemen sikap (r=.688, p<.OOl), elemen kemahiran dan 

pengetahuan (r=.632, p<.001), elemen efikasi (r=.627, p<.627) dan elemen beban 

tugas (r=.273, P<.005). Justeru dapatan ini menjelaskan semakin tinggi tahap 

elemen profesionalisme guru pemulihan khas semakin meningkat dan berkesan 

pelaksanaan program pemulihan khas menjana kecemerlangan sifar pemulihan. 

Melalui analisis regrasi pula, didapati elemen pemboleh ubah peramal yang 

menyumbang 60.4 peratus kepada perubahan dalam pelaksanaan Program 

Pemulihan Khas ialah sikap, efikasi dan beban tug as. 

ABSTRACT 

RELATIONSHIP BETWEEN REMEDIAL TEACHERS PROFESSIONAUSM 

WITH THE IMPLEMENTATION OF A REMEDIAL PROGRAMME 

The main purpose of the study is to identify the relationship between remedial 

teachers professionalism with the implementation of a Remedial Programme. In the 

same time the predictor variable elements of specialist teachers is also used to 

identify the influential elements of attitudes, skills and knowledge, efficacy and 

workload towards the effectiveness of the recovery special program in Tuaran. The 

survey involved a sample of special remedial teachers in 73 schools. Samples were 

selected through purposive sampling and data collection through questionnaires. 

Data were analyzed using SPSS 16.0. Descriptive statistics such as percentages, 

means and standard deviations were used to explain the results, while inferential 

statistics such as Pearson-r correlation and Stepwise Multiple Regression are used 

to test the hypothesis. The results showed significant correlation between the 

elements of professionalism that captures the special remedial teachers with the 

implementation of a special rehabilitation program, elements of attitude (r = .688, 

p<.OOl), elements of skill and knowledge (r = .632, p<.OOl), the elements of 

efficacy (r = .627, p<.627) and elements of workload (r = .273, P<.OOS). These 

findings thus explain the higher level of professionalism special remedial teachers 

would increase the effectiveness of implementation speCial rehabilitation program 

which leads to the excellence of zero recovery. Through regression analysis, it is 

found that the element predictor variables such as attitude, efficacy and workload 

contributed 60.4 percent of the change in the implementation of the Special 

Rehabilitation Program. 

BABl 

PENDAHULUAN 

1.1 Pengenalan 

Dalam Falsafah Pendidikan Kebangsaan ada menyatakan bahawa pendidikan dan 

kehidupan berkait rapat kerana pendidikan menentukan corak serta mutu 

kehidupan manusia. Peranan pendidikan sangat penting dalam pembentukan 

generasi yang akan datang untuk menjadikan rakyat Malaysia yang dapat 

menyumbangkan bakti kepada perkembangan ekonomi, sosial, kebudayaan dan 

politik. 

Tidak dapat dinafikan bahawa masalah pembelajaran adalah merupakan 

faktor yang sangat penting di negara-negara yang sedang membangun seperti 

Malaysia, kerana ia mempunyai perkaitan yang rapat dengan usaha kearah 

"universalization of pninary education". Pendidikan universal pada tahap rendah 

merupakan salah satu daripada komponen utama program: Pendidikan Untuk 

Semua" dan "Pendidikan Sepanjang Hayat" serta salah satu strategi untuk 

mewujudkan pendemokrasian pendidikan. 

Pada tahun 1983, Sistem Pendidikan Malaysia telah memperkenalkan 

Kurikulum Baru Sekolah Rendah (KBSR). Kurikulum Baru ini merupakan satu 

langkah dan usaha untuk kembali semula kepada asas pendidikan dengan memberi 

fokus kepada penguasaan 3M dan penekanan kepada pendidikan Pemulihan. Hal 

yang sedemikian akan menjadikan masalah dalam pembelajaran pada peringkat 

sekolah rendah menjadi fokus dan program utama Negara. 

Program Pemulihan Khas ini telah disediakan dengan tujuan untuk 

membantu murid-murid mengatasi masalah kelemahan khusus dalam pembelajaran 

terutama sekali dalam penguasaan kemahiran asas 3M. Kumpulan murid yang telah 

dikesan dan dikenal pasti sebagai belum menguasai kemahiran asas 3M pada tahap 

yang tertentu akan mengikuti Program Pemulihan Khas ini. Program ini akan 

UMS 
UNIVERSITI MALAYSIA SABAH 



menggunakan pendekatan klinikal yang bertujuan untuk "merawat" kesukaran 

untuk belajar atau masalah dalam pembelajaran yang dihadapi oleh murid-murid 

berkenaan. Hal ini telah dijelaskan dalam Buku Panduan AM KBSR tahun 1982 yang 

telah dikeluarkan oleh Pusat Perkembangan Kurikulum (PPK), Kementerian 

Pelajaran Malaysia (KPM) menerangkan bahawa; "Pemulihan dalam KBSR ialah 

proses pengajaran dan pembelajaran yang khusus untuk murid-murid yang 

menghadapi masalah atau kesukaran belajar dalam menguasai satu-satu 

kemahiran asas membaca, menulis dan mengira atau lebih dikenali dengan 3M". 

Namun demikian perancangan KBSR yang telah disusun dengan teliti dan 

begitu rapi tidak dapat diimplimentasikan dengan begitu berkesan kerana beberapa 

faktor yang tidak dapat dielakkan. Perkara ini telah diperbahaskan oleh Ketua 

Perancang atau arkitek perancangan KBSR Dato Asiah bte Abu Samah, yang juga 

Pengarah Pusat Perkembangan Kurikulum (PPK) pada masa itu, dalam keluaran 

New Straits Time pad a 28 Mac 1992 di muka surat 12 telah menyatakan bahawa: 

"We cant run away with the fact though it is now in the middle of its second 
Cycle ( the first cycle ended ini 1988 when the first batch of KBSR pupils 

Completed six years of primary school), we still have problem - humanistic 
as well as academic." 

Pada hari ini semua sekolah termasuk Sekolah Kurang Murid (SKM) atau 

"under-unrolled school" telah diperuntukkan seorang guru pemulihan Khas. Pada 

bulan Januari 2012 Kementerian Pelajaran Malaysia, melalui Bahagian Pendidikan 

Khas telah melantik seramai 380 orang lagi Guru Pemulihan Khas tambahan yang 

bertujuan untuk membantu sekolah dan daerah yang mempunyai ramai murid 

pemulihan khas. 

1.2 Latar Belakang Kajian 

Berdasarkan maklumat daripada Kementerian Pelajaran Malaysia (2006) 

menyatakan bahawa Guru Pemulihan Khas perlu memahami, memberikan 

komitmen dan iltizam yang tinggi dalam melaksanakan inisiatif dan pendekatan 

baru ke arah usaha untuk meningkatkan kualiti pendidikan. Peranan Guru 

Pemulihan khas sebagai pemudah cara dalam pengajaran dan pembelajaran, 

menjadi agen perubahan dan sumber inspirasi kepada murid. Guru Pemulihan Khas 

harus kreatif dan berinovatif untuk menjadikan sistem penyampaian pengajaran 

dan pembelajaran menjadi efektif dan menyeronokan. 

Kebanyakan Guru Pemulihan Khas seolah-olah tidak menunjukkan sikap dan 

komitmen yang tinggi terhadap kerjaya ini dan mereka beranggapan kerjaya 

sebagai seorang Guru Pemulihan Khas ini merupakan pilihan yang terakhir. Bertitik 

tolak daripada bekerja kerana terpaksa disebabkan tiada kerjaya yang lain, mereka 

akan melaksanakan sesuatu tug as dengan sambi! lewa dan kurang berusaha untuk 

menguasai ilmu pedagogi yang boleh membantu mereka dalam pengajaran. 

Muhammad Uthman el-Muhammadi (2003) pula menyebut bahawa di dalam 

profesion perguruan, tugas Guru Pemulihan Khas bukan sahaja mengajar sesuatu 

mata pelajaran, tetapi mereka juga berperanan sebagai pendidik manusia. Justeru 

itu mereka seharusnya memiliki ciri-ciri profesionalisme yang menguasai ilmu-ilmu 

teras dan pedagogi sebagai asas kepada etika dan profesion perguruan. 

Menurut Lunenberg dan Ornstein (2000), terdapat kajian yang mendapati 

bahawa Guru Pemulihan Khas yang mempunyai hubungan yang baik dengan Guru 

Besar akan mampu memberikan kerjasama dan akan berjaya mencapai 

kecemerlangan dalam melaksanakan program Pemulihan Khas ini di sekolah. 

Berdasarkan Laporan Pemantauan Sektor Pendidikan Khas (2010) terdapat 

kira-kira 15% murid-murid yang memasuki Sekolah Menengah masih tidak boleh 

membaca, menu lis dan mengira. Peratusan kegagalan serupa ini amat 

memeranjatkan kerana sepatutnya semua murid yang tamat sekolah rendah boleh 

membaca, menulis dan mengira dengan cekap. Pihak sekolah telah menyediakan 

pelbagai kemudahan pembelajaran yang sempuma. Kemudahan ruang, peralatan 

dan pendekatan pengajaran Guru Pemulihan Khas telah diberikan perhatian semasa 

merancang sesuatu pengajaran tetapi mutu pengajaran Guru Pemulihan khas tetap 

tidak boleh menarik minat murid untuk belajar. 

Murid-murid pemulihan khas ini bukannya semua berpunca daripada 

kerendahan kecerdasan mereka. Terdapat murid yang lemah dalam pelajaran 

tetapi setelah mereka dibimbing dengan betul oleh guru yang berpengalaman, 

akhirnya mereka akan berjaya. Kemungkinan besar murid-murid yang tidak boleh 

menguasi 3M ini adalah berpunca daripada cara belajar yang ditunjukkan oleh Guru 

Pemulihan khas tidak betul dan kurang mendapat dorongan daripada guru 

berkenaan. 

Guru Pemulihan Khas (GPK) yang mempunyai efikasi yang tinggi terhadap 

tug as perlu melengkapkan dirinya dengan pelbagai kemahiran agar setiap usaha 

mereka akan mencapai kejayaan. Mereka seharusnya mengetahui ciri-ciri pelajar 

pemulihan khas dan proses yang dig una pakai dalam Pendidikan Pemulihan. Setiap 

Guru Pemulihan Khas sepatutnya menyedari bahawa mereka perlu mengambil 

sesuatu tindakan bagi mengatasi setiap kelemahan murid-muridnya. Malangnya 

tidak semua Guru Pemulihan Khas mempunyai kemahiran, pengetahuan dan 

kepakaran untuk menyediakan pendidikan yang berkesan kepada murid-murid 

mereka yang menghadapi masalah penguasaan 3M ini. 

Sampson (1975), berpendapat pada lazimnya, murid-murid akan cepat 

menunjukkan kemajuan dan peningkatan dalam pelajaran apabila mereka 

mendapat bantuan pengajaran sokongan dan perkhidmatan dari guru. Pada 

kebiasaannya kemajuan dan peningkatan ini akan hilang sekiranya murid-murid 

tersebut tidak mendapat sokongan pengajaran yang berterusan apabila mereka 

kembali ke kelas biasa dan diajar oleh guru lain. Mengikut cashdan dan Pumphrey 

(1969), yang menegaskan bahawa sekiranya situasi dalam kelas asal (KBSR) tidak 

berubah, akan menyebabkan murid-murid bermasalah 3M ini memerlukan 

pemulihan khas semula. Dalam maksud yang lain, murid-murid seharusnya 

menerima pertolongan atau bantuan susulan dari GPK secara berterusan semasa 

mereka berada di kelas biasa. 

1.3 Pernyataan Masalah 

Berdasarkan laporan Unicef (2002), pembentukkan Guru Pemulihan Khas tidak 

semudah yang digambarkan. Guru Pemulihan Khas Inl mempunyai tanggungjawab 

yang lebih berat jika dibandingkan dengan guru-guru biasa. Banyak orang boleh 

dilatih sebagai guru untuk mengajar murid-murid normal, tetapi hanya sebilangan 

keeil sahaja yang dapat menjadi Guru Pemulihan Khas. Namun demikian mereka 

yang dapat menjadi Guru Pemulihan Khas tidak menunjukkan ciri-ciri Guru 

Pemulihan yang berjaya kerana jika tidak menunjukkan profesionalisme guru 

seperti berikut:-

i) Sikap Guru 

ii) Pengetahuan dan Kemahiran 

iii) Efikasi 

iv) Beban tugas Guru Pemulihan Khas 

Seorang Guru Pemulihan Khas sepatutnya memahami beberapa perkara 

yang dititik beratkan dalam pelaksanaan Program Pemulihan Khas ini. Bertitik tolak 

daripada tanggapan Guru Pemulihan Khas bahawa kerjaya sebagai seorang guru ini 

adalah merupakan pilihan yang terakhir, maka akan wujud sikap yang kurang minat 

terhadap kerjaya tersebut. Mereka beranggapan bahawa setiap tugas yang 

dilaksanakan merupakan satu paksaan. Maka dengan ini secara tidak langsung 

mereka akan merasa tidak sabar, tabah dan tidak bersimpati terhadap murid-murid 

pemulihan khas ini. 

Berlandaskan kepada sikap yang kurang minat ini, maka ada di antara Guru 

Pemulihan Khas cepat marah dan mudah melenting kepada murid-muridnya, jika 

murid-murid tersebut sukar untuk menerima pelajaran yang diajar. Oi sini mereka 

telah mengetepikan unsur-unsur memahami dan bersimpati dengan masalah murid 

dan tidak ada usaha yang ditunjukan untuk membantu murid dalam meningkatkan 

usaha mereka. 

Otto Smith (1980) mengatakan, Guru Pemulihan Khas ya~g mempunyai 

sikap kurang minat terhadap tugas mereka akan menyebabkan pengurusan 

kurikulum lemah. Terdapat Guru Pemulihan khas kurang berkualiti dan ideal 

terhadap tugasnya disamping penyediaan persekitaran pembelajaran yang tidak 

kondusif. Menurut Pearson dan Johnson (1978), guru dan ekologi sesebuah bilik 

darjah mempengaruhi kebolehan membaca dan kefahaman murid. 

Realitinya guru terlatih sudah mempunyai pengetahuan dan kemahiran asas 

tentang kaedah pengajaran serta menguasai kandungan pelajaran. Namun 

demikian terdapat Guru Pemulihan Khas yang kurang pengetahuan dalam bidang 

pemulihan. Hal sedemikian akan menyebabkan Guru Pemulihan Khas berkenaan 

akan mengajar dengan tidak sempuma. Ramai di antara mereka yang kurang 

pengetahuan dan kemahiran dalam i1mu psikologi dan pedagogi, khususnya kanak

kanak bermasalah pembelajaran dan pendekatan pemulihan yang harus diambil 

terhadap mereka. Guru yang kurang pengetahuan dan kemahiran ini agak sukar 

untuk membantu mengesan murid-murid yang bermasalah pembelajaran, mencari 

punca masalah daerah kelemahan kemahiran murid, menyediakan bahan 

pengajaran yang sesuai dan seterusnya melaksanakan Program Pemulihan 

terhadap mereka. Pearson dan Jonhson (1978). 

Bidang pengelolaan pengajaran pemulihan agak rumit jika dibandingkan 

dengan pengajaran di kelas biasa. Tindakan dan sikap murid boleh berubah pada 

bila-bila masa. Untuk menangani masalah ini kebanyakan Guru Pemulihan Khas 

tidak dapat menduga tentang tindakan murid kerana kurang pengetahuan dalam 

i1mu psikologi sehinggakan sesuatu kerja yang dilakukan gagal untuk 

disempumakan. 

Memandangkan ramai Guru Pemulihan Khas yang kurang pengetahuan dan 

kemahiran dalam pelaksanaan program pemulihan ini, maka mereka gaga I untuk 

menyediakan bahan pengajaran yang sesuai dan menarik. Guru menyampaikan 

pengajaran tidak berperingkat disamping tidak merancang pengajaran yang 

menarik serta menggunakan kaedah dan pendekatan yang berkesan dan 

memudahkan murid untuk menerima pelajaran. 

Guru Pemulihan Khas kurang meningkatkan pengetahuan mereka dalam 

kerjaya melalui pembacaan buku, majalah dan jurnal dalam bidang yang berkaitan. 

Terdapat sebilangan kecil Guru Pemulihan Khas ini yang enggan mempelajari 

pengetahuan baru dalam pengajaran dengan menyertai seminar, bengkel atau 

kursus dalam bidang yang berkaitan. 

Perlu diingat bahawa pengetahuan yang tinggi dan kemahiran yang 

mendalam akan dapat menambahkan keyakinan guru mengelolakan program 

pemulihan disamping dapat meningkatkan kepercayaan murid-murid untuk belajar. 

Hor & Miskel (1996). 

Guru Pemulihan Khas yang mempunyai efikasi yang tinggi akan merancang 

bahan . pengajaran yang lebih mencabar. Namun demikian, kebanyakan Guru 

Pemulihan yang mengajar berpandukan buku teks, buku kerja dan bahan-bahan 

yang dibekalkan oleh Kementerian Pelajaran. Cara yang sedemikian akan 

menampakkan guru gagal untuk menarik minat murid kerana tidak semua bahan 

dalam buku teks, buku kerja dan bahan-bahan yang disediakan diminati murid. 

Guru kurang efikasi diri dalam merancang sesuatu bahan dan pendekatan 

pengajaran berdasarkan kepada perkara-perkara yang ada disekitar murid. Guru 

gagal untuk mengolah pendekatan yang bermula dari yang tahu kepada yang tidak 

tahu, dari mudah kepada yang susah dan dan dekat kepada yang jauh . 

. Guru Pemulihan Khas yang kurang efikasi diri, kurang berusaha untuk 

mencan idea untuk menggunakan bahan autentik yang boleh dijadikan tarikan 

kepada murid-muridnya. Bahan yang menank minat mund tidak semestinya dibeli 

dengan harga yang mahal, namun bahan-bahan terbuang dan gambar-gambar 

yang dilukis oleh guru dapat dijadikan bahan perbincangan bersama murid dengan 

lebih berkesan. 

Guru tidak mempunyai keyakinan din dalam merancang aktiviti yang 

diberikan kepada murid dan menjurus kepada melatih mereka untuk meneroka 

sesuatu yang luar biasa. Setiap soalan yang disediakan tidak menggalakkan murid 

menggunakan akal fikiran secara mendalam. Soalan yang terlalu mudah, 

umpamanya tidak dapat melahirkan murid pemulihan yang kreatif. 

Hubungan Guru Pemulihan dengan murid dapat mempengaruhi 

keberkesanan pembelajaran. Bagi menjayakan sesuatu pengajaran, guru harus 

menjalinkan hubungan yang baik dengan murid-muridnya. Namun demikian 

terdapat Guru Pemulihan Khas tidak menjalin hubungan yang mesra dan saling 

menghormati untuk menjamin keberkesanan pengajarannya. 

Menurut Ab.Rahman, Ab.Rashid dan Hajah Wan Som Mamat (1995), 

komunikasi guru merupakan salah satu perkara yang penting dalam hubungan 

dengan muridnya. Temyata terdapat komunikasi guru yang tidak jelas dan tidak 

berkesan semasa pengajaran. Hal ini akan menyebabkan murid-murid berkenaan 

akan hUang keyakinan terhadap guru dan akhimya murid akan membuat 

tanggapan yang negatif terhadap guru berkenaan sehingga merosakkan hubungan 

antara mereka. 

Guru Pemulihan Khas kurang memberikan perhatian dan tidak ada usaha 

yang dibuat untuk merapatkan hubungan antara guru dan murid. Perhubungan 

murid dengan guru akan menjadi renggang kerana guru kurang memahami 

masalah yang dihadapi oleh murid. Perkara ini timbul kerana guru tidak melakukan 

penyelidikan terhadap minat dan kehendak murid berkenaan yang boleh dijadikan 

sebagai penjalin hubungan yang baik antara mereka. 

Terdapat juga Guru Pemulihan Khas yang kurang memikul pelbagai peranan 

di dalam bilik darjah. Guru Pemulihan Khas kurang berperanan sebagai 

pembimbing, pendorong, penasihat dan mungkin juga sebagai rakan kepada murid

muird pemulihan. Guru tidak bersifat fleksibel dan tidak dapat menyesuaikan diri 

dengan masa dan keadaan. Pada amnya Guru Pemulihan bertanggungjawab 

sebagai pengajar, tetapi dalam masa yang sarna guru boleh menjadi rakan bermain 

atau bergurau. Hubungan Guru Pemulihan Khas akan menjadi mesra jika guru 

dapat menyesuaikan diri dengan murid-muridnya. Dengan cara ini murid-murid 

pemulihan akan lebih menghormati guru dan dapat bergaul dengan mereka. 

Merujuk kepada Surat Pekeliling Bahagian Sekolah, Kementerian Pelajaran 

Malaysia 6il.KP (65) 8502/5/PK Jld. V34 bertarikh 30 Jun 1989, yang masih dig una 

pakai hingga ke hari ini, menyatakan bahawa Guru Pemulihan Khas berkhidmat 

sepenuh masa melaksanakan program pemulihan khas. Oleh itu amalan yang 

melantik Guru Pemulihan Khas sebagai guru ganti dan sebagainya adalah tidak 

dibenarkan. 

Berdasarkan laporan pemantauan melalui Sektor Pendidikan Khas dan 

Pendidikan Swasta, JPN Sabah (2010), terdapat ramai Guru Pemulihan Khas telah 

dibebani dengan tugas-tugas yang lain, Ada di antara mereka diarah menggantikan 

guru yang cuti sakit, cuti bersalin, guru berkursus sehingga guru berkenaan tidak 

dapat melaksanakan program di sekolah pada hari berkenaan. Apa yang lebih 

mendukacitakan terdapat pihak pengurusan sekolah telah melantik Guru Pemulihan 

Khas ini dengan tugas-tugas pentadbiran seperti menjadi Penolong Kanan (Lantikan 

sekolah), menjadi setiausaha sekolah, Guru Ganti, Guru Rancangan Makanan 

Tambahan, Guru Penyelaras Buku Teks, Setiausaha sukan sekolah, Guru jadual 

waktu, Guru KWAMP dan lain-lain lagi. Amalan yang serupa ini, ternyata Guru 

Pemulihan Khas berkenaan terpaksa mengagihkan masa kerjanya dengan masa 

mengajar hinggakan pelaksanaan program pemulihan di sekolah terabai. 

Kesimpulannya, melalui kajian ini nanti adalah menjadi harapan pengkaji 

agar satu mekanisme yang mampan dapat dibentuk dalam usaha melakukan 

penambahbaikan terhadap profesionalisma Guru Pemulihan Khas terhadap 

pelaksanaan program pemulihan khas di sekolah. Bagi menjamin sistem pendidikan 

di Negara kita sebagai yang terbaik dan dapat dikecapi oleh semua pihak terutama 

. sekali kaum pendidik, maka fokus utama kajian ini adalah untuk melihat minat Guru 

terhadap kerjaya, pengetahuan dan kemahiran guru, efikasi guru, hubungan Guru 

Pemulihan dengan murid dan beban tugas Guru Pemulihan Khas serta faktor 

profesionalisme guru yang mempengaruhi pelaksanaan program pemulihan khas. 

1.4 Objektif Kajian 

Kajian ini bertujuan untuk meninjau hubungan antara profesioanlisma Guru 

Pemulihan Khas dengan pelaksanaan Program Pemulihan Khas di Sekolah Rendah 

Daerah Tuaran. Dalam masa yang sarna juga penyelidik mengkaji sarna ada 

elemen-elemen yang terdapat dalam profesionalisme guru menyumbang kepada 

